
1. Опис на состојбите во областа и дефинирање на проблемот
1.1 Опис на состојбите
Со Законот за задолжителни резерви на нафта и нафтени деривати  („Службен весник на Република Македонија“ бр. 84/08, 35/11, 84/12, 43/14 и 83/18) се уредува формирањето и одржувањето на задолжителните нафтени резерви во Република Макледонија, во согласност со европските директиви кои ги обврзуваат земјите членки да одржуваат минимум залихи на нафта и/или нафтени деривати, што е во насока на усогласување на македонското законодавство со законодавството на ЕУ како битна претпоставка во процесот на пристапување на Република Македонија кон Европската унија. Со наведениот закон е основана Дирекција за задолжителни резерви на нафта и нафтени деривати (во понатамошниот текст – Дирекција) како државна институција надлежна за формирање и одржување на задолжителните нафтени резерви на Република Македонија. 

Снабдувањето со сурова нафта и нафтени производи останува многу важно прашање за Унијата, имајќи ја предвид зголемената концентрација на производство и намалувањето на нафтените резерви од една страна и зголемената потрошувачка на нафтени производи во светски размери од друга страна. Во насока на одржување на високо ниво на безбедност во обезбедувањето со сурова нафта и нафтени производи во Европската унија во целина, ЕУ настојува да воспостави интегрирана политика за енергија преку обезбедување на единствени и транспарентни механизми за чување на определено минимално ниво на задолжителни нафтени резерви во земјите-членки, кои се пропишани во европските директиви за нафтени резерви.  
Република Македонија нафтените резерви ги чува дисперзирани на територијата на Република Македонија, во изнајмени складишни капацитети кај трговски друштва - складиштари кои се лиценцирани за вршење на дејност трговија со нафтени деривати и со кои Дирекцијата има склучено договори за чување, обновување и одржување на задолжителните нафтени резерви. Со оглед дека  сметано од 2015 година  со два складиштни капацитети (лоцирани на две одделни локации во земјата) не управува ниту една нафтена компанија, Дирекцијата беше принудена да ги преземе сите обврски за чување и одржување на целокупните количини на нафтени деривати во тие складишта.
Согласно наведеното Дирекцијата има потреба во тековната 2018 година да изврши обновување на нафтените деривати од задолжителните резерви кои се сместени во двата наведени склада, заради одржување на квалитетот, а обновувањето треба да се изврши по пат на продажба на постојните количини и набавка на нови соодветно на прибраните средства од продажбата. Со цел продажбата да не се реализира со примена на Законот за користење и располагање со стварите во државна сопственост и со стварите во општинска сопственост („Службен весник на Република Македонија“ бр. 78/15, 106/15, 153/15, 190/16 и 21/18), во кој е пропишана продажба врз основа на проценета вредност на стоките со попуст од 30% односно 50%, неопходно е да се изврши изменување и дополнување на Законот за задолжителни резерви на нафта и нафтени деривати, со цел да се пропишат услови и постапка за продажба со значително намалени попусти (од 3% до 9%) од пазарната вредност на нафтените деривати на денот на продажбата.

Покрај горенаведеното, измените и дополнувањата се неопходни и заради усогласување на Законот за задолжителни резерви на нафта и нафтени деривати со новиот Закон за енергетика („Службен весник на Република Македонија“ бр. 96/18).
1.2 Причини за проблемите кои се предмет на разгледување
Имајќи предвид дека дел од нафтените деривати Еуросупер БС 95 и Екстра лесно масло за горење ЕЛ-1 од задолжителните резерви се складирани во два резервоарски капацитети (на различни локации) со кои сметано од 2015 година не управува ниту една нафтена компанија во Република Македонија, Дирекцијата беше принудена да ја преземе целокупната грижа за чување и одржување и обновување на горенаведените деривати. Со цел во тековната 2018 година Дирекцијата да може изврши обновување на дел од нафтените деривати од задолжителните резерви, неопходно е да се пристапи кон изменување и дополнувања на Законот за задолжителни резерви на нафта и нафтени деривати („Службен весник на Република Македонија“ бр. 84/08, 35/11, 84/12, 43/14 и 83/18).
2. Цели на предлог регулативата:
Целта на Предлогот на Закон за изменување и дополнување на Законот за задолжителни резерви на нафта и нафтени деривати е да и овозможи на  Дирекцијата за задолжитени резерви на нафта и нафтени деривати во тековната 2018 година да може да изврши обновување на дел од нафтените деривати од задолжителните резерви. 

Имено во постојниот член 9 Законот за задолжителни резерви на нафта и нафтени деривати воопшто не е регулирана продажбата заради обновување на нафтените деривати, додека во ставот (2) од член 9 е пропишано дека продажбата на нафтените деривати од задолжителните резерви ќе се врши по пат на јавно наддавање согласно прописите кои го регулираат користењето и располагањето со стварите на државните органи во Република Македонија. Согласно наведеното продажбата на нафтени деривати би требало да се реализира со примена на одредбите од Законот за користење и располагање со стварите во државна сопственост и со стварите во општинска сопственост („Службен весник на Република Македонија“ бр. 78/15, 106/15, 153/15, 190/16 и 21/18), што во  конкретниот случај е несоодветно бидејќи би го довело во прашање интегритетот на резервите и нарушување на внатрешниот пазар на нафтени деривати, а истовремено ќе предизвика значителни финансиски загуби за Дирекцијата доколку се применат попустите од 30% или 50%, пропишани во Законот за користење и располагање со стварите во државна сопственост и со стварите во општинска сопственост. 

Воедно донесен е нов Закон за енергетика („Службен весник на Република Македонија“ бр. 96/18) при што неопходно е одделни одредби од Законот за задолжителни резерви на нафта и нафтени деривати да се усогласат со истиот.

3. Можни решенија (опции)
3.1.  Опис на решението „не прави ништо“  

Опцијата “не прави ништо” подразбира да останат во примена постојните одредби од Законот. Ова не е прифатлива опција, бидејќи со нејзино одбирање нема да се постигнат горенаведените цели и ќе се предизвикаат значителни финансиски загуби за Дирекцијата.
3.2. Опис на можните решенија (опции) за решавање на проблемот

Предложените решенија предвидуваат: 
- брзо и ефикасно постапување на Владата на Република Македонија во случај на настанување на нафтена криза од поголеми размери, преку пуштање во промет на нафтени деривати од задолжителните резерви без притоа да се предизвика нарушување на пазарот на нафтени деривати во земјата и без влијание на пазарните цени на дериватите,  
- ефикасен начин на продажба на задолжителните нафтени резерви во случаи кога ќе се јави потреба Дирекцијата сама да го врши обновувањето на дериватите,

- ефикасен начин на размена на нафтените деривати од задолжителни резерви заради обновување на кавлитетот на истите на иститите и
- усогласување со новиот Закон за енергетика („Службен весник на Република Македонија“ бр. 96/18).

4. Проценка на влијание на регулативата
     Можни позитивни и негативни влијанија од секоја од опциите:
4.1.
Економски влијанија 

Предложените решенија треба да овозможат стабилност на пазарот на нафтени деривати во земјата, како и минимизирање на загубите на Дирекцијата во процесот на обновувањето на дел од нафтените деривати од задолжителните резерви заради одржување на квалитетот на истите на пропишаното ниво. Во спротивно неоправдано би се генерирале загуби за Дирекцијата и би нарушил интегритетот на нафтените резерви. 

4.2.
Фискални влијанија 

Фискалните влијанија и импликации од донесувањето и спроведувањето на Предлог законот за изменување и дополнување на Законот за задолжителни резерви на нафта и нафтени деривати не може да се определат во оваа фаза. Средствата од продажбата на задолжителните резерви согласно предложеното законско решение се приход на Дирекцијата и се уплаќаат на соодветна уплатна сметка на Дирекцијата, во рамките на трезорската сметка. Дирекцијата нема можност однапред да ги процени вкупните количини на секој одделен дериват кои ќе се продадат по пат на усно јавно наддавање или по пат на непосредна спогодба, како и по која цена и со кој процент на намалување, па од тие причини во оваа фаза не може да се определат фискалните импликации. Имајќи го предвид наведеното, финансиските последици од наведениот предлог ќе бидат на товар на буџетот на Дирекцијата, а за спроведување на измените и дополнувањата на овој закон нема да бидат потребни дополнителни финансиски средства од Буџетот на Република Македонија. 

4.3.
Социјални влијанија 
Предложената опција нема да предизвика социјални влијанија бидејќи предложеното законско решение нема да влијае на пазарната цена на нафтените деривати. 

4.4.
Влијанија врз животната средина 
Предложената опција за изменување и дополнување на Законот за задолжителни резерви на нафта и нафтени деривати нема влијанија врз животната средина. Напротив, доколку не се донесат предложените законски измени Дирекцијата нема да биде во можност да изврши обновување со цел одржување на квалитетот на дел од нафтените деривати Еуросупер БС 95 и Екстра лесно масло за горење ЕЛ-1 од задолжителните резерви и доколку не се изврши продажбата заради обновување на предметните нафтени деривати ќе се доведе во прашање нивниот квалитет, а со тоа се зголемуваат ризиците од можно влијание врз животната средина. 

       Редовното обновување и следење на квалитетот на задолжителните резерви  е главен чинител за одржлива и здрава животна средина. Одржувањето на квалитетот на течните горива и одржување на параметрите на ниво согласно одребите од Правилникот за квалитет на течните горива се основен предуслов за намалување полуцијата во Република Македонија и подигање на здрава животна средина.

Несоодветниот квалитет на течните горива значи негативно влијание на животната средина на човековата околина  и едновремно би предизвикал еколошка катастрофа.

4.5.
Административни влијанија и трошоци 

а) трошоци за спроведување 
б) трошоци за почитување на регулативата 
Предложената опција нема да предизвика трошоци за спроведување и трошоци за почитување на регулативата. 

5. Консултации

      5.1.
Засегнати страни и начин на вклучување

Засегнати страни се: Дирекцијата за задолжителни резерви на нафта и нафтени деривати и Министерството за финансии.


Дирекцијата до Владата на Република Македонија поднесе Информација за потреба од обновување на определени количини на нафтени деривати од задолжителните резерви во тековната 2018 година и достави предлог заклучоци како би се надминале наведените проблеми. Владата на Република Македонија на Шеесет и првата седница одржана на 27.03.2018 година, ја разгледа предметната информација и усвои заклучоци наведени во нацрт – записникот бр.44-1963/1 од 27.03.2018 година – под точката 7, со кои ја задолжи Дирекцијата најдоцна во рок од три месеци, да подготви предлог – закон за изменување и дополнување на Законот за задолжителни резерви на нафта и нафтени деривати („Службен весник на Република Македонија“ бр. 84/08, 35/11, 84/12, 43/14 и 83/18) и да го достави преку Министерството за финансии до Владата на Република Македонија. 

   5.2. Преглед на добиените и вградените мислења 
- Мислење од Министерството за финансии бр. 20-3405/2 од 08.06.2018 и
- Одржан состанок за усогласување на ставовите со присуство на претставници од  Министерството за финансии, Министерството за економија, Регулаторната комисија за енергетика и Дирекцијата за задолжителни резерви на нафта и нафтени деривати.
  5.3. Мислењата кои не биле земени предвид и зошто

Нема
6. Заклучоци и препорачано решение
6.1.
Споредбен преглед на позитивните и негативните влијанија на можните  решенија (опции)


Со усвојување на предложеното законско решение ќе се овозможи брзо и ефикасно постапување на Владата на Република Македонија во случај на настанување на нафтена криза од поголеми размери, преку пуштање во промет на нафтени деривати од задолжителните резерви без притоа да се предизвика нарушување на пазарот на нафтени деривати во земјата и без влијание на пазарните цени на дериватите. Во спротивно со ненавремена реакција ќе се наруши снабдувањето со нафтени производи во случај на криза што ќе предизвика застој во функционирањето на сите витални сектори во земјата (транспорт, индустрија и.т.н.).   

Се овозможува ефикасен начин на продажба или размена на задолжителните нафтени резерви во случаи кога ќе се јави потреба Дирекцијата сама да го врши обновувањето на дериватите. Во спротивно, доколку не се изврши продажбата или размената заради обновување на предметните нафтени деривати ќе се доведе во прашање нивниот квалитет, а со тоа се зголемуваат ризиците од можно влијание врз животната средина. Редовното обновување и следење на квалитетот на задолжителните резерви е главен чинител за одржлива и здрава животна средина. 
Покрај наведеното би настанале и огромни материјални и финансиски загуби во делот на задолжителните нафтени резерви.  


Усогласување со новиот Закон за енергетика.

6.2.
Ризици во спроведувањето и примената на секое од можните решенија (опции)

Ризиците се содржани во горенаведената точка 6.1.
6.3.
Препорачано решение со образложение


Се препорачува донесување на Предлогот на Закон за изменување и дополнување на Законот за задолжителни резерви на нафта и нафтени деривати бидејќи со истиот се пропишува законски основ за размена или продажба на нафтени деривати од страна на Дирекцијата за задолжителни резерви на нафта и нафтени деривати за кои што ја има преземено целокупната грижа за чување и одржување и обновување, а со цел нивно обновување. Имено, имајќи предвид дека станува збор за берзански стоки, а во насока на одбегнување на значителни загуби кои би настанале со примена на одредбите од Законот за користење и располагање со стварите во државна сопственост и со стварите во општинска сопственост, во предложениот законски текст се предлага посебно да се регулира начинот на продажба на задолжителните нафтени резерви како во случај на настанување на нафтена криза во земјата, така и во исклучителни случаи кога ќе се јави потреба Дирекцијата да го врши обновувањето на дериватите. 


Со Предлогот на Закон за изменување и дополнување на Законот за задолжителни резерви на нафта и нафтени деривати се прави и усогласување со новиот Закон за енергетика („Службен весник на Република Македонија“ бр. 96/18).

7.  Спроведување на препорачаното решение
7.1.
Потреба од менување на закони и подзаконска регулатива во областа или други сродни области 
Со спроведување на препорачанато решение нема да има потреба од дополнително менување на други закони и подзаконска регулатива во областа или други сродни области. 

7.2.
Потребни подзаконски акти и рок за нивно донесување 
Со предложената опција за изменување и дополнување на Законот за задолжителни резерви на нафта и нафтени деривати не е предвидено донесување на подзаконски акти.

7.3.
Органи на државната управа, државни органи и други органи надлежни за спроведување 

- Влада на Република Македонија и
- Дирекција за задолжитени резерви на нафта и нафтени деривати.
7.4.
Активности за обезбедување на ефикасно спроведување на предлогот на закон 

Не е предвидено преземање  на посебни активности за обезбедување на ефикасно спроведување на предлогот на закон. 
 8. Следење и евалуација

8.1.
Начин на следење на спроведувањето
Со предложеното решение се пропишува јавно спроведување на постапките за продажба на нафтените деривати од задолжителните резерви како во случај на нафтена криза од поголеми размери, така и во случај на потреба Дирекцијата самостојно да презема активности за обновување нафтени деривати заради одржување на квалитетот.
8.2.
Евалуација на ефектите од предлогот на закон и рокови 
Ефектите од предложените решенија ќе се однесуваат на: 

· избегнување на значителни финасиски загуби за Дирекцијата доколку продава дел од нафтените деривати заради обновување со примена на одредбите од Законот за користење и располагање со стварите во државна сопственост и со стварите во општинска сопственост („Службен весник на Република Македонија“ бр. 78/15, 106/15, 153/15, 190/16 и 21/18), со примена на попусти од 30% односно 50%; 

· одржување на интегритетот на задолжителните резерви; 

· избегнување на нарушување на внатрешниот пазар на нафтени деривати;

· се пропишува постапката за продажба на нафтени деривати од задолжителните резерви заради нивно обновување при што намалувањето на цените на нафтените деривати во текот на усното јавно наддавање може да изнесува најмногу 6% од нивната пазарна вредност во земјата на денот на продажбата, како и продажба со непосредна спогодба заради обновување и одржување на квалитетот на задолжителните резерви при што намалувањето на пазарната вредност не може да изнесува повеќе од 9%;

· се уредува и постапката за размена на нафтени деривати заради обновување и одржување на квалитетот на задолжителните резерви;

· се уредува постапката за пуштање во промет на нафтени деривати во случај на настанување на нафтена криза од поголеми размери;

· се врши и усогласување со новиот Закон за енергетика и

· со предложените измени и дополнувања не се врши усогласување со европското законодавство. 

Изјава од Државен секретар

Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот

  Државен секретар                                                              
   Елена Трпковска                                                                                Датум:___.___.2018 година

